
20. Kap.
Basse apostali






15 Ja go dast borjasteimek, de nubbe bæive Kius buotta bođimek; mutto nubbe bæive Samusi laddimek, ja Trogiliumest agjaneimek, ja bæive dastmaŋŋel Miletussi bođimek.

16 Dastgo Paulus arvvalam læi Ephesus mædda borjastet, amas Asiai šaddat agjanet; dastgo gačai Jerusalami boattet helludak bæive, jos sunji væjolaš læi.

17 Mutto Miletusist sane son čuojai Ephesussi, ja lusas gočoti særvvegodde vuorrasid.

18 Mutto go si su lusa botte, de son sigjidi celki: vuostemuš bæive rajast, go Asiai mon bottim, de diettebættet di, moft mon ællam læm din lut obba dam gæčos aige,

19 atte hærra læm balvvalam buok vuollegašvuođain ja ædnag gadnjaliguim ja ædnag gæččalusai vuold, mak munji dappatuvvum læk Judalaǯai bivddemi boft.

20 Moft im maidegen læk ruoftot doallam, mi avkalaš læ, mutto digjidi dam læm sarnedam, ja din oapatam læm almoset ja viesoi sist,

21 duođaštedin sikke Judalaǯaidi ja Grækalaǯaidi jorggalæme Ibmel guvllui, ja osko hærramek Jesus Kristus ala.

22 Ja dal gæč, vuoiŋast naggijuvvum, manam mon Jerusalami dieđekættai, mi dobbe munji dappatuvvumen læ;

23 æreb, atte bassevuoiŋ juokke gavpugest duođašt ja cælkka, atte baddek ja gillamušak muo vuorddemen læk.

24 Mutto im fuola mastegen, im obbage hæg-

